ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՎՈՒՇԻ ՄԱՐԶՊԵՏԱՐԱՆԻՆ ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1515-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1.
Անհրաժեշտությունը
Նախագծի անհրաժեշտությունը պայմանավորված է ՀՀ Տավուշի մարզի սահմանամերձ համայնքներում վերջին ժամանակահատվածում պարբերաբար տեղի ունեցող կրակահերթերի հետևանքով վնասված բնակելի տների բնակիչներին պետական աջակցություն ցուցաբերելու հանգամանքով:
 2.      Ընթացիկ իրավիճակը և խնդիրները
2015 թվականի հունվարի 11-ի լույս 12-ի գիշերը ՀՀ Տավուշի մարզի տարածաշրջանում տեղի ունեցած գնդակոծությունների հետևանքով առաջացած վնասները գնահատելու նպատակով ՀՀ վարչապետի հանձնարարությամբ ՀՀ տարածքային կառավարման և արտակարգ իրավիճակների նախարարի 2015 թվականի հունվարի 13-ի <<Աշխատանքային խումբ ստեղծելու մասին>> թիվ 04-Ա հրամանով ստեղծվել է աշխատանքային խումբ:

ՀՀ Տավուշի մարզի Ադրբեջանի հետ սահմանակից համայնքներում հունվարի 5-12-ն ընկած ժամանակահատվածում տեղի ունեցած գնդակոծությունների հետևանքով առաջացած վնասները գնահատելու նպատակով աշխատանքային խումբը հիմք է ընդունել ՀՀ Տավուշի մարզպետի պատվերով <<Գեոպրոեկտ>> ՍՊԸ-ի կողմից իրականացված մարզի Բերքաբեր, Բաղանիս, Բարեկամավան, Կոթի, Չինարի և Պառավաքարի գնդակոծությունների արդյունքում վնասված գույքի շուկայական արժեքի գնահատման հաշվետվությունը /կցվում է/:

Ուսումնասիրության արդյունքում պարզվել է, որ ընդհանուր առմամբ վնասվել է 6 համայնքի 134 բնակչի գույք /կցվում է/, ընդամենը 6.337.900 ՀՀ դրամ արժեքի: Մասնավորապես, ՀՀ Տավուշի մարզի Բերքաբեր համայնքում գնդակոծությունների հետևանքով տուժել է թվով 66 քաղաքացի, վնասի ընդհանուր չափը կազմում է 2.668.400 ՀՀ դրամ: ՀՀ Տավուշի մարզի Բարեկամավան համայնքում տուժել է թվով 28 քաղաքացի, վնասի ընդհանուր չափը կազմում է 1.601.500 ՀՀ դրամ: ՀՀ Տավուշի մարզի Չինարի համայնքում գնդակոծությունների հետևանքով տուժել է թվով 4 քաղաքացի, վնասի ընդհանուր չափը կազմում է 88.000 ՀՀ դրամ: ՀՀ Տավուշի մարզի Կոթի համայնքում գնդակոծությունների հետևանքով տուժել է թվով 31 քաղաքացի, վնասի ընդհանուր չափը կազմում է 1.096.500 ՀՀ դրամ: ՀՀ Տավուշի մարզի Բաղանիս համայնքում գնդակոծությունների հետևանքով տուժել է թվով 2 քաղաքացի, վնասի ընդհանուր չափը կազմում է 105.000 ՀՀ դրամ: 

ՀՀ Տավուշի մարզի Պառավաքար, Կոթի և Բերքաբեր համայնքներում հունվարի 5-12-ն ընկած ժամանակահատվածում վնասվել է թվով 3 մեքենա, վնասի ընդհանուր չափը կազմում է 778.500 ՀՀ դրամ:

Նախագծով նախատեսվում է ՀՀ կառավարության պահուստային ֆոնդից ՀՀ Տավուշի մարզպետարանին հատկացնել 6,337.9 մլն դրամի պետական աջակցություն՝ վերոնշյալ սահմանամերձ համայնքների բնակիչների բնակելի տներին հասցված վնասները փոխհատուցելու նպատակով:
3.
Տվյալ բնագավառում իրականացվող քաղաքականությունը

ՀՀ Տավուշի մարզի սահմանամերձ համայնքնրին պետական աջակցության ցուցաբերում:
4.  Կարգավորման նպատակը և բնույթը

ՀՀ Տավուշի մարզի սահմանամերձ համայնքների բնակիչների գնդակոծված բնակելի տների վերականգնում: 
5. Նախագծի մշակման գործընթացում ներգրավված ինստիտուտները և անձիք

Նախագծի մշակումը իրականացրել է ՀՀ տարածքային կառավարման և արտակարգ իրավիճակների նախարարությունը։
6.
Ակնկալվող արդյունքը
Նախագծի ընդունմամբ կցուցաբերվի պետական աջակցություն ՀՀ Տավուշի մարզի սահմանամերձ համայնքների բնակիչներին՝ հրետակոծված բնակելի տների վերականգնման համար:

ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
«Հայաստանի Հանրապետության Տավուշի մարզպետարանին գումար հատկացնելու և Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում  փոփոխություններ և /կամ լրացումներ կատարելու անհրաժեշտություն չկա:

Տ Ե Ղ Ե Կ Ա Ն Ք
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

«Հայաստանի Հանրապետության Տավուշի մարզպետարանին գումար հատկացնելու և Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:
ՀՀ տարածքային կառավարման և

 արտակարգ իրավիճակների նախարար                                               Արմեն Երիցյան






